
STAREHE GIRLS’ CENTRE MOCK EXAMINATION 2025
KISWAHILI FASIHI
 KIDATO CHA NNE

KARATASI YA 3: 102/3
MUDA: SAA 2 ½ 


MAAGIZO
a) Jibu  maswali manne pekee.
b) Swali la kwanza ni la lazima.
c) Maswali hayo mengine matatu yachaguliwe kutoka sehemu nne zilizobaki yaani; tamthilia, riwaya, hadithi fupi na fasihi simulizi.
d) Usijibu maswali mawili kutoka sehemu moja.
e) Majibu yote lazima yaandikwe kwa lugha ya Kiswahili.
f) Majibu yote sharti yaandikwe kwa kijitabu cha majibu  ulichopewa.
g) Andika nambari ya maswali uliyoyajibu.

KWA MATUMIZI YA MTAHINI PEKEE
	SWALI
	UPEO
	ALAMA

	
	20
	


	
	20
	


	
	20
	


	
	20
	


	JUMLA
	80
	









SEHEMU YA A: USHAIRI
SWALI  LA LAZIMA

MBELE YA SAFARI

1. Ilipoanza safari , ilianza kwa dhiki 
Tulishikana kwa ari, kwenda safari ya haki
Tukawa ni majabari, nyoyo zisitaharuki
 	Tukajizatiti

2. Njaa ikawa dhabiti ,na kiu kutamalaki
Nasi tulitia dhati tusijali kuhiliki
Ingawa mbele mauti ,dhila na mingi mikiki 
Tukajizatiti

3. Huu mwisho wa safari, tukaambiwa ni haki
Shangwe kwetu na fahari,utumwa hatuutaki
Kuwa mbele ya safari , juhudi iliyobaki
Tukajizatiti 

4. Ile ilikuwa ndoto , mwisho wake mafataki
Nguvu zimechomwa moto,sahala ‘mekuwa dhiki
Wagombanio kipato,utashi haukatiki
Nakutabakari

5. Msafara ukasita , kwenye mlima wa haki
Kijasho kinatuita , mlima haupandiki
Basi sote ‘kijipeta, kukikwea kima hiki
Twataka hazina
     
6. Tukiwa migongo  wazi ,tukainama kwa shaki
Tukawa’chia ukwezi , kialeni wadiriki
Wakapanda bila kazi ,Kuteremsha miliki 
Wakaitapia

7. Wakafikia makazi,ya pumbao na ashiki
Huko wakajibirizi, kwenye raha lakilaki
Wakaisahau ngazi, ya umma ulomiliki
Mbele ya safari

8. Na hazina yetu sote, kuishusha hawataki 
Wamo wanatema , kwa umati halaiki
Imezima nia yote ,kiza hakitakasiki
Mbele ya safari


a) Eleza safari inayolejelewa katika shairi hili.                                             (al     2)

b) Onyesha kinaya cha safari inayozungumziwa.                                           (al   6)

c)   Taja na ueleze  bahari mbili za shairi ukizingatia  :                                  (al  4)
i. Mizani 
ii.  Vina 

d)    Andika ubeti  wa saba kwa lugha ya nathari.                                            (al 4)


e)   Eleza umuhimu wa aina mbili za uhuru wa kishairi zilizotumiwa katika ubeti wa sita
                                                                                                                         (al 4)

f) Eleza umbo/ muundo wa shairi hili.						(ala 2)







SEHEMU YA B: TAMTHILIA
Timothy Arege
BEMBEA YA MAISHA

Jibu swali la 2 au la 3
2.   (a.) Soma dondoo lifuatalo kasha ujibu maswali.

	Sara : Mimi ninashukuru kwa hawa alionipa mungu. Nikitaka zaidi nitakuwa mchache wa shukrani.(kimya) Dina nimesemwa sanana kutukanwa kwa sababu ya hawa wasichana wangu. Wewe unajua yote yaliyosemwa, hadharani na faraghani. Si makanisani, si magengeni. Leo nikiviona vitoto hivi vilivyochekwa na kusimangwa jana, vikijiendeshea mambo yao, ninaridhika moyoni. Hata nikiitwa nitaondoka nikiwa nimeridhika. (Anatokwa na machozi)
 Kila binadamu hukabiliana na mabadiliko katika maisha yake. Jadili kauli hii ukirejelea tamthilia ya Bembea ya Maisha.

i.) Changanua maudhui katika dondoo hili  						(ala 3)
ii.) Bainisha toni katika dondoo hili				                                     (ala 2)
iii.) Tambua mbinu tatu za lugha ambazo zimetumiwa katika dondoo hili.	(ala 3)

(b.) Jadili jinsi suala la utu linavyoshughulikiwa katika tamthilia ya Bembea Ya Maisha(ala 12).

					AU.
 3. Kila binadamu hukabiliana na mabadiliko katika maisha yake. Jadili kauli hii ukirejelea tamthilia ya Bembea ya Maisha.					(ala 20)


SEHEMU YA C: RIWAYA
C. MOMANYI: NGUU ZA JADI
Jibu swali la 4 au la 5
4. “Lazima amejiunga na kundi la marafiki wenye pesa wanaojaribu kumpotosha.”
(a) Eleza muktadha wa dondoo.	                                                           (alama 4)
(b) Anayesema maneno haya ni jasiri. Thibitisha kwa hoja tano.	(alama 5)
(c) Tathmini kwa hoja kumi na moja nafasi ya wenye pesa katika kuendeleza tamaa na ubinafsi katika nchi ya Matuo.	                                                              (alama 11)
AU
5. “Mangwasha siku zote hizi ulikuwa unachezeshwa kayamba tu. Ati walisema Osama alikuwa hatari kwa usalama duniani; kuna Osama kuliko huyu?” alijiskia kusema. Alishusha pumzi kwa nguvu akajiuliza kimoyomoyo kwa nini Mungu aliruhusu moto kumtia kwenye shimo la maangamizi na wanawe. Hata hivyo, aliamini kuwa wakati mwingine Mungu huruhusu mabaya kutokea ili kuwafunza waja. Waaidha, alijua kuwa mashaka yanapomkumba mja, huwa ni funzo pia. Humtayarisha kuyahimili machungu zaidi ulimwenguni ama kumuasa dhidi ya kuabudu maovu. Maovu yanapotendwa na wachache, hata wale wasio na hatia pia hujikuta wamo humo uovuni. Ni mtego wa waliomo na wasiokuwemo.
(a) Changanua mtindo katika dondoo hili.	 (alama 5)
(b) Eleza umuhimu wa mandhari ya kanisani aliko Mangwasha katika kukuza Riwaya ya Nguu za Jadi                                                                            (alama 5)
(c) Nchi ya matuo imeshinikizwa na Nguu Za Jadi zinazorudisha nyuma usawa katika jamii. Tathmini kauli hii kwa hoja kumi.	                (alama 10)
SEHEMU YA D :HADITHI FUPI
MAPAMBAZUKO YA MACHWEO NA HADITHI NYINGINE
Jibu swali la 6 au 7
WINNIE NYARURI OGENCHE: ‘’SABINA’’
6. ‘’Maneno ya ripota huyo yalimwiingia Ombati maskioni yakasalia huko.Hayakufika akilini.Mwalimu mkuu alipenya  kwenye umati uliokuwa umeanza kuwa mkubwa na kumtaka  Ombati awaelekeze alikokuwa Sabina .Kabla ya Ombati kuwajibu,Sabina alifika nyumbani amevaa rinda kuukuu huku harufu ya samadi inamvuka.Watu waliokuwa wakimngoja walimzoa juujuu na kuanza kuimba tena. Ombati aliwafurusha wageni waliokuja kumwoa Sabina pamoja na mifugo wao.Baada ya kufanya hivyo,alijiunga na Sabina kuhojiwa na kupigwa picha.Alijitanua jinsi alivyotunukiwa kumlea mwana mwepesi masomoni.’’
a) Eleza umuhimu wa mhusika Sabina katika kukuza hadithi husika.       (alama 6)
b) Kwa kutoa mifano mwafaka kutoka kifunguni,onyesha aina nne za taswira zilizojitokeza.								               (alama 4)
c) Fafanua changamoto zinazokabili jinsia ya kike kwa mujibu wa hadithi hii.
(alama 10)
YUSSUF SHOKA HAMAD: ‘’Mzimu wa Kipwerere’’
7.“…Kabla mwanamke yule hajakiwasha kile kibatari,nilijitokeza mle mvunguni  na maguo yangu meupe kama ya maiti nikaangua mwangwi mkali mfano wa parapanda ya siku ya kiama.”
(a)Yaweke maneno haya katika muktadha wake.		               (Alama 4)
(b)Fafanua umuhimu wa mandhari katika dondoo hili.       		    (Alama 4)
(c)Fafanua mbinu za kimtindo katika dondoo hili.   	 		    (Alama 2)
(d)Onyesha jinsi itikadi ilivyomwezesha mlinda mzimu na wahenga waliotukuka kuwafanya wanakijiji kuogopa na kuamini mzimu wa Kipwerere kiasi cha kutofanya mzaha na maeneo yale ambayo mzimu uliotea..		                 (alama 10)

SEHEMU YA E: FASIHI SIMULIZI
Swali la nane
8. a) Ulumbi ni nini?                                                                                     (alama 2)
ii) Ulumbi hutekeleza majukumu gani katika jamii?.                                ( alama 6)
 iii) Eleza vipengele sita vya kuzingatia katika uchanganuzi wa hadithi.   (alama 6)
b) Eleza namna ambavyo hadhira huhusishwa katika uwasilishaji wa fasihi simulizi.                                                                                                       ( alama 6)

